
ONKEL FERDINAND UND DIE PÄDAGOGIK

Nr. 222 Das Geschenk fürs Leben
Von René Gilsi

Momänt, wartezi - ich han es Füürzüüg, es Patänt-

füürzüüg, allzeit bereit, wüssezi, es Gschänk - es
Gschänk vom Jaargängerverein -

Luegezi emaal, massiv Silber, mit Monogramm, re-

schpäktiv Widmig: «Unserem langjährigen Mitglied
Onkel Ferdinand» -

Oppis Gedieges, hands gseit, oppis Praktisches

händs mer wele schänke, gseendzi, ein einzige

Druck, dann schpickts uuf -

Es Gschänk, wonen praktische Wärt hät. Was nützt

es Gschänk ooni praktische Wärt, findet Si nüd au,

oder öppe nüd? -

I weiss scho, es funkzioniert momäntan nüd eso

rächt - i weiss nüd, worum s nüd eso rächt funkzioniert,

vilicht isch es kabutt -

Massiv Silber isch es, und automatisch - ich säge
immer: Es Gschänk mues en praktische Wärt haa,

en praktische Wärt fürs ganz Läbe -

